ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՄԵԿ ԱՆՁԻՑ ԳՆՈՒՄ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն (կարծիքը ստացվել է ՀՀ քաղաքաշինության կոմիտեից՝ վերջինիս շրջանառած նախագծի վերաբերյալ)
	30.08.2022թ

	2. 
	N 01/16.1/9371-2022

	1.	Նախագծով առաջարկվում է 2023 թվականի ապրիլ ամսին Երևանում կայանալիք ծանրամարտի Եվրոպայի առաջնության կազմակերպման և անցկացման աշխատանքների իրականացմամբ պայմանավորված՝ համապատասխան մարզադահլիճ ապահովելու համար մեկնարկել Երևանի թենիսի և բադմինտոնի մանկապատանեկան մարզադպրոցի վերանորոգման նախագծանախահաշվային փաստաթղթերի մշակման աշխատանքները և այդ նպատակով ՀՀ կրթության, գիտության, մշակույթի և սպորտի նախարարությանը ՀՀ 2022 թվականի պետական բյուջեով նախատեսված ՀՀ կառավարության պահուստային ֆոնդից հատկացնել 24,200.0 հազար դրամ: 
Կարևորելով նշված մարզադպրոցի վերանորոգման նախագծանախահաշվային փաստաթղթերի մշակման աշխատանքների անհրաժեշտությունը, այնուամենայնիվ հաշվի առնելով ՀՀ կառավարության որոշումներով և նախագծերով պայմանավորված ՀՀ կառավարության պահուստային ֆոնդի ծանրաբեռնվածությունը, առաջարկում ենք ՀՀ կառավարության պահուստային ֆոնդն որպես ֆինանսավորման աղբյուր չդիտարկել և խնդիրը կարգավորել ՀՀ 2022 թվականի պետական բյուջեով ՀՀ կրթության, գիտության, մշակույթի և սպորտի նախարարության կողմից իրականացվող ծրագրերի գծով գնահատված խնայողությունների հաշվին, ծախսերի վերաբաշխում կատարելու միջոցով:
	Չի ընդունվել
ՀՀ ԿԳՄՍ նախարարությունը ներկայումս չունի խնայված միջոցներ և ՀՀ կառավարության 01.09.2022թ. N 1381-Ն որոշմամբ իր՝ որպես ԲԳԿ-ի բյուջետային հատկացումներից 1,1 մլրդ ՀՀ դրամ ուղղել է ՀՀ կառավարության պահուստային ֆոնդ

	2.	Ինչ վերաբերում է մարզադպրոցի շինարարական աշխատանքների համար ՀՀ 2023 թվականի պետական բյուջեի նախագծում ֆինանսական միջոցներ նախատեսելու հարցին, ապա հարցը հնարավոր է քննարկել՝ ՀՀ կրթության, գիտության, մշակույթի և սպորտի նախարարության կողմից ծրագիրը ֆինանսավորելու համար բյուջետային ֆինանսավորման հայտի ներկայացման պարագայում՝ ՀՀ 2023-2025թթ. պետական միջնաժամկետ ծախսերի ծրագրով նախարարության գծով նախատեսված 2023 թվականի ծախսային չափաքանակների շրջանակներում՝ ելնելով աշխատանքների իրականացման առաջնահերթություններից:
	Ընդունվել է 
Մարզադահլիճի վերակառուցման աշխատանքների համար անհրաժեշտ գումարը ներառվելու է ՀՀ ԿԳՄՍՆ 2023թ.-ի բյուջետային հայտում սահմանված չափաքանակների շրջանակներում

	3.	Միաժամանակ նկատի ունենալով, որ նախագիծը ՀՀ կառավարության կողմից հավանության արժանանալու, ուժի մեջ մտնելու և դրա հիման վրա պայմանագիր կնքելու համար կպահանջվի շուրջ 20 օր, առաջարկում ենք քննարկել N 7 հավելվածում նշված նախագծային փաստաթղթերի մշակման ծառայությունները՝ «Գնումների մասին» ՀՀ օրենքի օրենքի 15-րդ հոդվածի 6-րդ մասի 2-րդ ենթակետի կիրառմամբ գնման մրցակցային ընթացակարգով կազմակերպելու հարցը:
Այնուամենայնիվ ներկայացված առաջարկը չընդունելու դեպքում հայտնում ենք, որ՝
- նախագծով նախատեսվող հիմքով գնում իրականացնելիս պայմանագրի և որակավորման ներկայացման հետ կապված հարաբերությունները կարգավորվում են ՀՀ կառավարության 04.05.2017թ. N 526-Ն որոշմամբ հաստատված «Գնումների գործընթացի կազմակերպման» կարգի /այսուհետ՝ կարգ/ 71-րդ կետի 1-ին ենթակետի զ պարբերությամբ, ուստի որպես ավելորդ դրույթ առաջարկում ենք նախագծի 2-րդ կետի ա պարբերությունից հանել …32-րդ կետի 1-ին ենթակետի «գ» պարբերության և 9-րդ ենթակետի… բառերը:
նախագծի փաթեթը չի պարունակում հիմնավորումներ՝
•	 կարգի 71-րդ կետի 1-ին ենթակետի զ պարբերության պահանջների նկատմամբ սահմանվող բացառության կիրառման վերաբերյալ, մասնավորապես՝ թե պատվիրատուն ինչպես է ապահովելու պայմանագրի (կանխավճարի) և որակավորման ապահովման պայմանները չկիրառելու դեպքում առաջանալիք հնարավոր ռիսկերի նվազեցումը,
•	 կարգի 50-րդ կետի պահանջները չկիրառելու անհրաժեշտության վերաբերյալ:
	Ընդունվել է մասնակի
 Նախագծման ծառայությունը նախատեսվում է ձեռք բերել «հրատապ մեկ անձից» գնման ընթացակարգով և չի կարող հայտարարվել պայմանով մրցույթ:
Ինչ վերաբերում է Նախագծից …32-րդ կետի 1-ին ենթակետի «գ» պարբերության և 9-րդ ենթակետի… բառերը հանելուն, ապա Նախագիծը լրամշակվել է և այդ կետը հանվել է:



	2. ՀՀ քաղաքաշինության կոմիտե
	02.09.2022թ

	
	N 01/16.1/9757-2022

	   Հաշվի առնելով ծրագրի կարևորությունը և սահմանված ժամկետների սղությունը, ՀՀ քաղաքաշինության կոմիտեն նախագծման աշխատանքների ժամկետները և իրականացման փուլերը, քննարկել է տվյալ որոշման նախագծով առաջարկված՝ օբյեկտի նախագծման աշխատանքներն իրականացնող «Հայնախագիծ» բաց բաժնետիրական ընկերության հետ, ինչի արդյունքում առաջարկում ենք 2022 թվականի պետական բյուջեի վերաբաշխման միջոցով նախատեսել նախագծման աշխատանքների համար հաշվարկված ամբողջ գումարը՝ 24 մլն ՀՀ դրամի չափով:
Միևնույն ժամանակ, հաշվի առնելով ծրագրի կարևորությունն ու հրատապությունը՝ հետագայում գնման գործընթացի չկայացման կամ հնարավոր բողոքարկման ռիսկերից խուսափելու համար, ինչպես նաև «Հայնախագիծ» բաց բաժնետիրական ընկերության բազմամյա փորձն ու ՀՀ պետական բյուջեից ֆինանսավորումների շրջանակներում ընկերության հետ բարեհաջող համագործակցությունը, առաջարկում ենք որոշման նախագծով նախատեսել բացառություն՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 23-րդ կետի 7-րդ ենթակետի դրույթը և քաղաքաշինական պարզ փորձաքննության իրականացման ապահովման գործընթացը վերապահել նախագծող ընկերությանը՝ օբյեկտի նախագծման աշխատանքների համար հաշվարկված 24 մլն ՀՀ դրամ գումարի շրջանակներում:
	Ընդունվել է 

	3. ՀՀ արդարադատության նախարարություն
	12.09.2022թ.

	
	N //40036-2022

	1. «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Հիմք ընդունելով վերոգրյալ իրավանորմերի դրույթները՝ անհրաժեշտ է Նախագծի նախաբանում հղում կատարել նաև «Գնումների մասին» օրենքի համապատասխան դրույթներին:
	Չի ընդունվել 
«Գնումների մասին» 5-րդ հոդվածի 1-ին կետի 6-րդ, 17-րդ և 18-րդ ենթակետերով համապատասխանաբար սահմանվում է, որ ՀՀ կառավարությունը հաստատում է օրենքով նախատեսված գնում կատարելու ընթացակարգերի կիրարկման կարգը և դրանց առանձնահատկությունները, ըստ գնման ձևերի՝ հրավերով մասնակիցներին ներկայացվող հայտի, պայմանագրի և որակավորման ապահովման ձևին և չափին ներկայացվող պահանջները, որակավորման ապահովման պայմանի կիրառման դեպքերը: Այս ամենը հաստատված է ՀՀ կառավարության 04.05.2017թ. N 526-Ն որոշմամբ: Նախագծի սկզբնական տարբերակով տրվում է հնարավորություն՝ նշված պահանջներից որոշների չկիրառման համար (Կարգի 50-րդ կետ, 71-րդ կետի 1-ին ենթակետ), ինչը ՀՀ կառավարությունը լիազորված է թույլատրել ՀՀ կառավարության 04.05.2017թ. N 526-Ն որոշման 3-րդ կետով, այլ ոչ թե «Գնումների մասին» օրենքով:

	2. Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի (այսուհետ՝ Կարգ) 23-րդ կետի 5-րդ ենթակետի «բ» պարբերության համաձայն՝ գնումները կարող են կատարվել «Գնումների մասին» օրենքի 23-րդ հոդվածի 1-ին մասի 2-րդ կետի հիման վրա՝ պետության կամ համայնքների կարիքների համար գնումների դեպքում համապատասխանաբար Հայաստանի Հանրապետության կառավարության կամ համայնքի ավագանու, այլ պատվիրատուների դեպքում՝ ընդհանուր կառավարումն իրականացնող լիազորված մարմնի ղեկավարի, իսկ հիմնադրամների դեպքում՝ հոգաբարձուների խորհրդի որոշմամբ անհետաձգելի համարված այլ դեպքերում:
Հիմք ընդունելով վերոգրյալը՝ անհրաժեշտ է Նախագծում հստակ հղում կատարել այն իրավական ակտին (կամ անհետաձգելի համարել սույն Նախագծով), որով «Երևանի թենիսի և բադմինթոնի մանկապատանեկան մարզադպրոց» համայնքային որ առևտրային կազմակերպության «Կիլիկիա» մարզադահլիճի շենքի հիմնանորոգման համար անհրաժեշտ նախագծանախահաշվային փաստաթղթերի մշակման ծառայության ձեռքբերումը համարվել է անհետաձգելի, քանի որ առանց տվյալ  ծառայության ձեռքբերումը անհետաձգելի համարելու մասին համապատասխան որոշման՝  Կարգի 23-րդ կետի 5-րդ ենթակետի «բ» պարբերության հիման վրա մեկ անձից գնում կատարել չի կարող:
	Չի ընդունվել
Որևէ ապրանքի, աշխատանքի կամ ծառայության ձեռքբերումը անհետաձգելի համարելու համար պարտադիր չէ համապատասխան իրավական ակտի առկայություն: ՆՆՓ-երի մշակման ծառայության ձեռքբերման անհետաձգելիությունը և հրատապությունը մանրամասն ներկայացված է Նախագծի Հիմնավորման մեջ: Նախագծի լրամշակված տարբերակով կետը հանվել է, քանի որ որոշվել է բացառություններ չսահմանել, սակայն ծառայության գնման ձևը թողնվել է «ՀՄԱ» (հրատապ մեկ անձից գնում)՝ հիմք ընդունելով «Գնումների մասին» օրենքի 23-րդ հոդվածի 1-ին մասի 2-րդ կետը և ՀՀ կառավարության 04.05.2017թ. N 526-Ն որոշմամբ հաստատված կարգի 23-րդ կետի 5-րդ ենթակետի «բ» պարբերությունը:




